
Nd. 222. Frumvarp til laga
um aðstoð ríkisins við opinberar byggingar bæjar- og sveitarfélaga.

Frá minni hl. menntamálanefndar.

1. gr.
Ríkisstjórninni heimilast að ábyrgjast fyrir hönd ríkissjóðs lán, sem bæjar-

eða sveitarfélög taka til greiðslu þess hluta stofnkostnaðar eftirtalinna bygginga,
sem ekki er greiddur sem framlag lll' ríkissjóði eða frú öðrum aðilum, enda
miðast ábyrgðin við kostnaðaráætlun, sem hlutaðeigandi ráðuneyti samþykkir:
1. Barnaskólar. gagnfræðaskólar, héraðsskólar. húsmæðraskólar. iðnskólar og

aðrir sérskólar.
2. Barnaheimili.
a. Sjúkrahús, sjúkraskýli og læknabústaðir.
4. Elliheimili.

Til stofnkostnaðar teljast þær vistarverur, sem nauðsynlegar eru til rekstrar
hlutaðeigandi stofnunar, svo og húsbúnaður og áhöld, landrými o. fl., eftir því sem
mælt er fyrir um í öðrum lögum og samkvæmt nánari fyrirmælum hlutaðeigandi
ráðuneytis.

2. gr.
Heimild þá, sem ríkisstjórninni er veitt í lögum þessum, skal nota í samræmi

við allsherjaráætlun, sem gerð kann að verða af Nýbyggingarráði eða annarri hlið-
stæðri stofnun um framkvæmdir hins opinbara og aðrar framkvæmdir í landinu
:í næstu árum. Þó er ríkisstjórninni til bráðabirgða heimilt að ábyrgjast lán til
greiðslu stofnkostnaðar þeirra skóla, sjúkrahúsa, barna- og elliheimila, sem verið
er að reisa eða að áliti hlutaðeigandi ráðherra þola enga bið.

3. gr.
Að veittri slíkri ábyrgð ríkissjóðs er Landsbanka Íslands skylt að kaupa skulda-

bréf, sem bæjar- eða sveitarfélög gefa út í þessu skyni.

4. gr.
Lög þessi öðlast þegar gildi.

Greinargerð.

Frumvarp þetta er flutt að beiðni menntamálaráðherra. Meiri hluti nefndar-
innar hefur að svo stöddu ekki séð sér fært að taka þátt í flutningi þess, og stendur
aðeins einn nefndarmanna (Srgf'S) að honuni. Svo hljóðandi greinargerð fylgdi
frumvarpinu frá ráðherra:

Með frumvarpi þessu er lagt til, að ríkisstjórninni sé veitt heimild til þess að
ábyrgjast lán, sem bæjar- og sveitarfélög taka til greiðslu þess hluta stofnkostn-
aðar skóla, sjúkrahúsa, barna- og elliheimila, sem kemur í þeirra hlut að greiða,
og enn fremur, að Landsbankinn sé, að veittri slíkri ábyrgð, skyldaður til þess að
kaupa skuldabréf, sem gefin kunna að verða út í þessu skyni.

Samkvæmt gildandi löggjöf kemur það í hlut bæjar- og sveitarfélaga að greiða
verulegan hluta af byggingarkostnaði nefndra stofnana. Í lögum um fræðslu barna,
nr. 34/1946, 13. gr., er svo fyrir mælt, að ríkissjóður greiði helming stofnkostn-
aðar heimangönguskóla, en þrjá fjórðu hluta af byggingarkostnaði heimavistar-
skóla. Hinn hlutann er hæjar- og sveitarfélögum ætlað að greiða. Samsvarandi á-
kvæði er að finna í lögum um gagnfræðanám, nr. 48/1946, 53, gr., að því er varðar
gagnfræðaskólana, og í lögum um húsmæðrafræðslu. nr. 49/1946, 7. gr., að því er
húsmæðraskólana varðar. Í lögum nr. 33/1935, um breyting á lögum nr. 30/1933,

um sjúkrahús, er svo ákveðið, að ríkissjóður greiði sveitarfélögum allt að tveim
fimmtu hlutum kostnaðar af að reisa almenn sjúkrahús, sjúkraskýli eða læknis-
bústaði. Um barna- og elliheimili eru hins vegar enn engin ákvæði í almennum
lögum, sem skyldi ríkið til þátttöku í byggingarkostnaði þeirra, og fer því um ríkis-
sjóðsstyrk til barna- og elliheimila eftir frjálsri ákvörðun fjárlagaþingsins hverju
sinni.

Af þessum lagafyrirmælum er það ljóst, að þótt ríkið taki sinn þátt í hygg-
ingarkostnaði opinberra bygginga bæjar- og sveitarfélaga, fellur það þó í þeirra
hlut sjálfra að greiða mikinn hluta stofnkostnaðar úr eigin vasa. Flest þeirra eru
hins vegar það illa stæð fjárhagslega, að þau hafa ekki nægileg fjárrúð til að leggja

út fé fyrir sínum hluta og neyðast því til að leita á náðir bankanna um hyggingarlán.
Nú um nokkurt skeið befur gengið mjög ergfiðlega að afla lánsfjár í þessu skyni,

og fjölda bæjar- og sveitarfélaga, sem sótt hafa um lán til bankanna, hefur verið synj-
að um fyrirgreiðslu, og er því viðbúið, að stöðva þurfi margar byggingar, sem þegar
er byrjað á að reisa, og að ekki þyki fært að hefjast handa um þær byggingar á þessu
sviði, sem mest aðkallandi eru, jafnvel þótt ríkisframlag til þeirra sé tryggt.

Að því er þörfina fyrir ný skólahús snertir, má í fyrsta lagi benda á það, að þrátt
fyrir aukin framlög af hálfu ríkissjóðs eru bæjar- og sveitarfélögum lagðar þungar
skyldur á herðar með hinum nýju Iræðslulögum, sem gera það nauðsynlegt að byggja
nýja skóla, og væri þú mikið ósamræmi í því, ef ríkisvaldið styddi þau ekki jafn-
framt eftir megni til að reisa skólahús, sem nauðsynleg eru til þess að hægt sé að
rækja þær skyldur. ÞÚ má enn fremur benda á þá staðreynd, að skólarnir hafa
ekki aðeins menningarlega þýðingu fyrir þjóðina, heldur einnig þjóðhagslega. Þeim
er ætlað að mennta það fólk, sem taka á við og stjórna hinum nýju atvinnutækjum,
sem nú er verið að kaupa til landsins og koma upp í landinu. Hin nýju atvinnu-
tæki verða ekki rekin, nema til sé fjöldi sérmenntaðra manna, sem hefur sérþekk-
ingu á hinum ýmsu sviðum athafnalífsins, en slíka menn eignast þjóðin ekki nema
því aðeins, að hún láti reisa skóla, sem þess eru umkomnir að veita næga og góða
fræðslu, sem að haldi má koma við þau þjóðfélagsskilyrði. sem nú eru að skapast
í landinu. því má með réttu segja, að skólabyggingar séu nauðsynlegur liður í
þeirri nýsköpun íslenzks þjóðarbúskapar. sem nú fer fram, og því sé rík ástæða
fyrir ríkið að stuðla að því eftir megni, að skólahúshyggingar komist upp og að
þær séu ekki látnar sitja á hakanum vegna annarra ekki eins nauðsynlegra eða
alls ónauðsynlegra framkvæmda.

Um þörfina fyrir sjúkrahús, barna- og elliheimili er það að segja, að þær
stofnanir af þessu tagi, sem nú eru til í landinu, fullnægja hvergi nærri hinni miklu
þörf. Fjöldi sjúklinga verður að bíða von úr viti eftir dvalarleyfi á sjúkrahúsum,
jafnvel þótt' um hættulega sjúkdóma sé að ræða, og hæli fyrir gamalmenni og börn
skortir algerlega víðast hvar á landinu.

Þar sem bankarnir eru, eins og áður er drepið á, mjög tregir til að veita sveit-
arfélögum nauðsynleg lán í framangreindu skyni, verður þingið að grípa í taum-
ana, og liggur þá beinast við, eins og gert er ráð fyrir í þessu frumvarpi að skylda
Landsbankann til þess að veita lánin gegn ríkisábyrgð. Svipuð kvöð hefur áður
verið lögð á Landsbankann með lögunum um stofnlánadeild sjávarútvegsins. þar
sem seðlabankinn var skyldaður til að lána stofnlánadeildinni fé samkvæmt úr-
skurði Nýbyggingarráðs. Sú skylda, sem þar var lögð tl bankann, var þannig vaxin,
að aðeins var um að ræða yfirfærslu á eignum seðladeildarinnar úr erlendum inn-
stæðum í ríkistryggð innlend lán. Með frumvarpi þessu er bankinn hins vegar
beinlínis skyldaður til að lána fé til ákveðinna framkvæmda í landinu og kann
þeirri mótbáru því að verða hreyft, að slík skyldulán geti dregið vinnuaflið frá
þeim sviðum atvinnulífsins, þar sem þess er brýnust þörf. Við þessari hættu er
séð í 2. gr. frumvarpsins, þar sem skýrt er tekið fram, að heimild ríkisstjórnar-
innar til að ábyrgjast lánin og þar með til að skylda bankana til þess að lána skuli
aðeins nota í samræmi við allsherjaráætlun. sem gerð kunni að verða um opinberar

framkvæmdir og aðrar framkvæmdir í landinu á næstu árum, þó að undanþága sé
að vísu veitt til bráðabirgða til að ábyrgjast lán til þeirra skóla, sjúkrahúsa o. s.
f'rv., sem byrjað er að reisa eða þola enga bið. Með þessu ákvæði 2. gr. er fyrir það
girt, að ráðherra misbeiti því valdi, sem lagt er til, að honum sé fengið í frum-
varpinu, og það tryggt, að framkvæmdir þessar haldist Í hendur við aðrar fram-
kvæmdir í landinu og séu í samræmi við heildaráætlun um fjárfestingu.

Um einstakar greinar frumvarpsins er ekki þörf að fjölyrða. ÞÓ er rétt að
drepa á örfá atriði.

Heimild Síl, sem ríkisstjórninni er veitt í 1. gr., er ekki bundin við ákveðna
upphæð, heldur við ákveðinn hluta stofnkostnaðar þeirra bygginga, sem taldar eru
upp í 1.-4. tölulið. Er ákvæði þetta að sínu leyti hliðstætt ákvæði 2. gr. hinna
nýju laga um hafnargerðir og lendingarbætur, þar sem ríkinu heimilast að ábyrgj-
ast hluta af byggingarkostnaði þeirra hafnarmannvirkja, sem í lögunum eru talin.
fLtölul. 1. gr. eru ýtarlega taldar upp þær fylgibyggingar skóla, sem teljast til
stofnkostnaðar, og er það í samræmi "ið hin nýju fræðslulög.

2. gr. þótti rétt að setja, eins og áður er tekið fram, til þess að koma Í veg
fyrir, að ráðherra misheiti heimildinni, og að tryggt verði, að byggingar skóla,
sjúkrahúsa, barna- og elliheimila séu í samræmi "ið aðrar framkvæmdir í landinu
Ú hverjum tíma.

